
ԱՄՓՈՓԱԹԵՐԹ
 ««ԱՆԱՍՆԱԲՈՒԺՈՒԹՅԱՆ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՊԵՏԱԿԱՆ ՎԵՐԱՀՍԿՈՂՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՕՐԵՆՔՆԵՐԻ  ՆԱԽԱԳԾԵՐԻ  ՎԵՐԱԲԵՐՅԱԼ
	1. Ֆինանսների նախարարություն
	25.01.2023թ.

	
	N 01/11-4/1069-2023

	Առաջարկություններ և դիտողություններ չունի:
	Ընդունվել է: 


	2. Առողջապահության նախարարություն
	19.01.2023թ.

	
	N ԼՆ/04/1021-2023

	Առաջարկություններ և դիտողություններ չունի:
	Ընդունվել է: 


	3. Էկոնոմիկայի նախարարություն
	26.01.2023թ.

	
	N 01/966-2023

	««Անասնաբուժության մասին» օրենքում փոփոխություններ և լրացում կատարելու մասին» և «Սննդամթերքի անվտանգության պետական վերահսկողության մասին» օրենքում լրացում կատարելու մասին» օրենքների նախագծերի վերաբերյալ առաջարկվում է հետևյալը.
1. ««Անասնաբուժության մասին» օրենքում փոփոխություններ և լրացում կատարելու մասին» նախագծի (այսուհետ` Նախագիծ)՝ 
1) 2-րդ հոդվածում «, անձնական կամ կրոնական և այլ ընդունված ծիսակատարությունների» բառերը փոխարինել «, անձնական սպառման, կրոնական և այլ ծիսակատարությունների» բառերով,
2) 3-րդ հոդվածը հանել, քանի որ, Օրենքի 39-րդ հոդվածի 2-րդ մասով սահմանված կարգավորումը վերաբերում է ոչ միայն սանիտարական սպանդին, այլ ընդգրկում է նաև կենդանիների մորթի արդյունքում ստացված կենդանական ծագման հումքը և մթերքը, 














3) 4-րդ հոդվածով նախատեսված Օրենքի 40-րդ հոդվածի 2-րդ մասի 4-րդ և 6-րդ կետերի փոփոխությունները կարևորվում են սննդամթերքի անվտանգության տեսակետից։ Առաջարկվող փոփոխությունների արդյունավետ կիրարկման համար պահանջվում է համապարփակ մոտեցում․ 
ա. մի շարք ենթակառուցվածքների ապահովում և կատարելագործում, մասնավորապես, հանրապետության տարածքում սպանդանոցային գործունեությունն ապահովող կառույցների, 
բ. վերահսկողության մեխանիզմների մշակում և ապահովում, 
գ. ազգային մշակութային և կրոնական ավանդույթների պահպանում,
դ. միջազգային լավագույն փորձի դիտարկում։
Հաշվի առնելով վերոնշյալը` առաջարկվող փոփոխությունները քննարկման կարիք ունեն՝ ներգրավելով շահագրգիռ բոլոր մարմինները։
Միաժամանակ հայտնում եմ, որ ՀՀ էկոնոմիկայի նախարարության կողմից մշակվել և Սննդամթերքի անվտանգության տեսչական մարմնի հետ համաձայնեցվել է սպանդանոցների գործունեության կանոնակարգմանը, ինչպես նաև ոչ սպանդանոցային մորթի արդյունքում ստացված կենդանական ծագման  հումքի և մթերքի շրջանառության վերահսկողության կատարելագործմանն ուղղված ճանապարհային քարտեզը, որը ներկայացված է մի շարք օրենսդրական փոփոխությունների և լրացումների փաթեթի տեսքով՝ ներառյալ «Անասնաբուժության մասին» և «Սննդամթերքի անվտանգության պետական վերահսկողության մասին» օրենքները։
	








Ընդունվել է:




Չի ընդունվել:
Հիմք ընդունելով այն հանգամանքը, որ  Օրենքի 39-րդ հոդվածով սահմանվում են կենդանիների սանիտարական սպանդի իրավակարգավորումները: Օրենքի 39-րդ հոդվածի 1-ին մասով սահմանվում է, որ կենդանիների սանիտարական սպանդն իրականացվում է սպանդանոցում, ուստի Օրենքի 39-րդ հոդվածի 2-րդ մասով սահմանված իրավակարգավորումն, այն է՝ ոչ սպանդանոցային մորթի արդյունքում ստացված կենդանական ծագման մթերքի կանոնակարգումը դուրս է վերոնշյալ հոդվածի կանոնակարգման դաշտից, հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 8-րդ մասի  պահանջն, այն է՝ հոդվածների վերնագրերը համապատասխանում են հոդվածների բովանդակությանը:

Ընդունվել է: 
Նախագծից հանվել են Օրենքի 40-րդ հոդվածի 2-րդ մասին առնչվող դրույթները:

	4. Տարածքային կառավարման և ենթակառուցվածքների նախարարություն
	24.01.2023թ․

	
	N ԳՍ/15.2/2086-2023

	1. Կարծում ենք ներկայացված օրենքների նախագծերից «Անասնաբուժության մասին» օրենքում փոփոխություններ և լրացում կատարելու մասին» օրենքի նախագծով՝ անձնական կամ կրոնական և այլ ընդունված ծիսակատարությունների համար օգտագործվող կենդանական ծագման մթերքի և կենդանական ծագման հումքի համար սպանդանոցային ծագումը պարտադիր դարձնելը դեռ վաղ է։ 
Գյուղացիական տնտեսություններում մարդիկ հիմնականում իրենց ընտանի կենդանիներին սպանդի են ենթարկում ընտանեկան առիթների և տոնակատարությունների ժամանակ (hարսանիք, Ամանոր, Վարդավար և այլն), ընտանիքի սպառման/կարիքների բավարարման համար և համաձայն չեն լինի նման դեպքերում կենդանիներին սպանդանոց տանել, քանի որ ունենալու են ժամանակի կորուստ, ստիպված են լինելու վճարել կենդանու տեղափոխման և սպանդանոցային ծառայության համար, իսկ հաշվի առնելով այն հանգամանքը, որ գործող սպանդանոցներ ՀՀ տարածքում քիչ են (օրինակ Վայոց ձորի մարզում մեկն է, ըստ ՀՀ ՍԱՏՄ կայքի) և մարդիկ ստիպված կիլնեն երբեմն 50 կմ-ից ավել գնալ սպանդանոցի համար, հաստատ դժգոհության առիթ է առաջանալու բնակչության շրջանում։ 
Հետևաբար, այս հարցին նպատակահարմար կլինի անրադառնալ, երբ բոլոր համայնքներում լինեն գործող սպանդանոցներ, դրանք գյուղացիներին առավել մոտ և հասանելի լինեն, ինչպես նաև սպանդանոցային ծառայությունների վճարի մասով անձնական օգտագործման նպատակով կենդանիների սպանդի դեպքում արտոնություններ սահմանվեն։ 
Բացի այդ՝ կարծում ենք, անհրաժեշտ է բնակչության շրջանում նախապես իրականացնել իրազեկվածության և գիտակցության բարձրացման քարոզարշավներ սպանդանոցային ծագումը պարտադիր դարձնել կարևորության  և անհրաժեշտության մասին, ապա նոր իրականացնել օրենքի 38-րդ հոդվածի 3-րդ մասի 1-ին կետի փոփոխությունը։

2. Առաջարկում ենք  մինչև «Անասնաբուժության մասին» օրենքի փոփոխությունների ուժի մեջ մտնելը հաշվի առնել սպանդանոցների ոչ բավարար քանակությունը: 






 3. «Սննդամթերքի անվտանգության պետական վերահսկողության մասին» օրենքում լրացում կատարելու մասին» օրենքի նախագծի առնչությամբ դիտարկումներ չկան։
	Ընդունվել:
Նախագծից հանվել է անձնական կամ կրոնական և այլ ընդունված ծիսակատարությունների համար օգտագործվող կենդանական ծագման մթերքի և կենդանական ծագման հումքի համար սպանդանոցային ծագումը պարտադիր դարձնելու իրակարգավորումները։ 



































  Ընդունվել է:
Նախագծից հանվել է անձնական կամ կրոնական և այլ ընդունված ծիսակատարությունների համար օգտագործվող կենդանական ծագման մթերքի և կենդանական ծագման հումքի համար սպանդանոցային ծագումը պարտադիր դարձնելու իրակարգավորումները։ 

 Ընդունվել է:

	5. Շրջական միջավայրի նախարարություն
	24.01.2023թ.

	
	N 5/04.8/616-2023

	Առաջարկություններ և դիտողություններ չունի:
	Ընդունվել է: 


	6. Սննդամթերքի անվտանգության տեսչական մարմին
	19.01.2023թ.

	
	N 01/06.1/878-2023

	««Անասնաբուժության մասին» օրենքում փոփոխություններ և լրացում կատարելու մասին» և «Սննդամթերքի անվտանգության պետական վերահսկողության մասին» օրենքում լրացում կատարելու մասին» օրենքների նախագծերի վերաբերյալ հայտնում ենք հետևյալը.
· ««Անասնաբուժության մասին» օրենքում փոփոխություններ և լրացում կատարելու մասին» օրենքի 1-ին հոդվածը շարադրել հետևյալ խմբագրությամբ․
««Անասնաբուժության մասին» 2014 թվականի հունիսի 21-ի ՀՕ-137-Ն օրենքի (այսուհետ՝ Օրենք) 22-րդ հոդվածի 1-րդ մասի 6-րդ կետը շարադրել հետևյալ խմբագրությամբ․
«6) սննդի շղթայի բոլոր փուլերում մշակել, վերամշակել, բաշխել, պահել, պահպանել, փոխադրել, ներմուծել, մատակարարել և իրացնել բացառապես սպանդանոցում կենդանիների սպանդից գոյացած կենդանական ծագման մթերք և կենդանական ծագման հումք, բացառությամբ սույն օրենքի 40-րդ հոդվածի 2-րդ մասով սահմանված, ինչպես նաև Կառավարության սահմանած ժամանակացույցով նախատեսված դեպքերի.»։
· «Սննդամթերքի անվտանգության պետական վերահսկողության մասին» օրենքում լրացում կատարելու մասին» օրենքի նախագիծը վերանայել՝ հիմք ընդունելով հետևյալ հիմնավորումները՝
«Սննդամթերքի անվտանգության մասին» օրենքի 7-րդ հոդվածի 1-ին մասի 2-րդ կետի համաձայն սննդամթերքը համարվում է վտանգավոր, եթե` չունի անվտանգությունը հավաստող փաստաթուղթ։ Միաժամանակ օրենքի նույն հոդվածի 3-րդ մասի համաձայն՝ եթե բացակայում է ապրանքն ուղեկցող փաստաթուղթը, և ապրանքի սեփականատերը չի կարող հավաստել վերջինիս ծագումը, և առկա են փչացման նշաններ, կամ առկա է մարդու առողջությանը սպառնացող վտանգ, ապա տվյալ արտադրանքի խմբաքանակը ենթակա է օգտահանման կամ ոչնչացման Կառավարության սահմանած կարգով։ 
Վտանգավոր սննդամթերքի օգտահանման ու ոչնչացման կարգը սահմանված է Հայաստանի Հանրապետության կառավարության 2015 թվականի սեպտեմբերի 10-ի N 1060-Ն որոշմամբ, ինչպես նաև Նախագծով առաջարկվող կարգավորմամբ վտանգավոր սննդամթերք տնօրինողը զրկվում է օգտահանման իրավունքից, սակայն ոլորտը կանոնակարգող օրենքով տրվում է այդ հնարավորությունը։ 
Ելնելով վերոգրյալից՝ առաջարկում ենք համապատասխան փոփոխություններ կատարել Հայաստանի Հանրապետության կառավարության 2015 թվականի սեպտեմբերի 10-ի N 1060-Ն որոշման մեջ։
Միաժամանակ, հայտնում ենք, որ խնդրի կանոնակարգման նպատակով Հայաստանի Հանրապետության էկոնոմիկայի նախարարության կողմից ևս մշակվել է օրենսդրական փաթեթ, որով առաջարկվող կարգավորումներն ունեն այլ բնույթ։

	







Ընդունվել է:













Չի ընդունվել:
Հիմք ընդունելով այն հանգամանքը, որ Նախագծով նախատեսվում է լրացում կատարել «Սննդամթերքի անվտանգության պետական վերահսկողության մասին» օրենքում, սահմանելով  պետական վերահսկողության ընթացքում ոչ սպանդանոցային մորթի արդյունքում ստացված կենդանական ծագման  հումք և մթերք հայտնաբերելու դեպքում պետական վերահսկողություն իրականացնող պաշտոնատար անձանց իրավունքները՝ գործնականում իրավական որոշակիությունն ապահովելու և հնարավոր տարընթերցումներից խուսափելու  նպատակով:

	7. Երևանի քաղաքապետարան
	23.01.2023թ.

	
	N 01/8511-23

	Առաջարկություններ և դիտողություններ չունի:
	Ընդունվել է: 


	8. Արդարադատության նախարարություն 

	28.02.2023թ.

	
	N 01/27.0.01/10235-2023

	1. ««Անասնաբուժության մասին» օրենքում փոփոխություններ և լրացում կատարելու մասին» օրենքի նախագծի (այսուհետ՝ Նախագիծ 1) 4-րդ հոդվածով նախատեսվում է ուժը կորցրած ճանաչել «Անասնաբուժության մասին» օրենքի (այսուհետ՝ Օրենք) 40-րդ հոդվածի 1-ին մասի 1-ին մասի 1-2-րդ, 4-րդ և 6-րդ կետերը: Օրենքի 40-րդ հոդվածի 1-ին մասի համաձայն՝ կենդանիների մորթն իրականացվում է ոչ սպանդանոցային պայմաններում այնպես, որ կենդանուն չպատճառվի երկարատև ցավ կամ տանջանք, բացառությամբ սույն հոդվածի 2-րդ մասով սահմանված նպատակների և դեպքերի: Օրենքի նույն հոդվածի 40-րդ հոդվածի 2-րդ մասի 1-2-րդ կետերի համաձայն՝ կենդանիների մորթը թույլատրվում է` վարակիչ հիվանդությունների վերացման նպատակով, հիվանդությունների վերահսկողության համար: Այս առումով հայտնում ենք հետևյալը.
Նորմատիվ իրավական ակտերի մասին» օրենքի 6-րդ հոդվածի 4-րդ մասի համաձայն՝ նորմատիվ իրավական ակտի նախագիծը հիմնավորման հետ մեկտեղ փորձաքննության են ուղարկում համապատասխան ակտն ընդունելու իրավասություն ունեցող մարմինը կամ Կառավարության անդամը, ինչպես նաև Կառավարությանը և վարչապետին ենթակա մարմինները: Նույն հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
Նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն առանցքային նշանակություն ունեն, քանի որ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:
Նորմատիվ իրավական ակտի ընդունման հիմնավորմանն առավել խիստ բովանդակային պահանջներ են առաջադրվում, մասնավորապես օրենքների պարագայում` հաշվի առնելով դրանցով կարգավորվող հասարակական հարաբերությունների բնույթը և այդ ակտերի տեղն իրավական ակտերի համակարգում: Նորմատիվ իրավական ակտի ընդունման հիմնավորման բովանդակության մեջ պետք է նկարագրվեն գործող օրենսդրական դաշտը, առկա իրավական կարգավորումները, կարգավորման ենթակա հարաբերությունների ոլորտում գործնականում առկա խնդիրները, հնարավոր օրենսդրական բացերը, տվյալ բնագավառում իրականացվող պետական քաղաքականությունը: 
Մանրամասն հիմնավորումները հատկապես կարևորվում են այն դեպքում, երբ ներկայացվում է համապատասխան իրավահարաբերությունների արմատապես նոր կարգավորում, նոր իրավական ակտ:
	Նախագիծ 1-ի 4-րդ հոդվածով նախատեսվում է ուժը կորցրած ճանաչել 40-րդ հոդվածի 2-րդ մասի 1-2-րդ կետերը, մինչդեռ Նախագիծ 1-ի հիմնավորմամբ՝ հիշյալ ուժը կորցրած ճանաչվող դրույթների վերաբերյալ հիմնավորում առկա չէ: Նախագիծ 1-ի հիմնավորման մեջ խոսքը գնում է միայն անձնական կամ կրոնական և այլ ընդունված ծիսակատարությունների համար օգտագործվող կենդանական ծագման մթերքի և հումքի համար սպանդանոցային ծագման պարտադիր պահանջի սահմանման մասին: Այս առումով հարկ ենք համարում նշել, որ Օրենքի 40-րդ հոդվածի 2-րդ մասի 1-2-րդ կետերով սահմանված ներկայիս կարգավորումներն առ այն, որ ոչ սպանդանոցային պայմաններում կենդանիների մորթը թույլատրվում է` վարակիչ հիվանդությունների վերացման նպատակով և հիվանդությունների վերահսկողության համար ինքնանպատակ չեն և ուղղված են ապահովելու մարդու կյանքին և առողջությանն անմիջականորեն սպառնացող վտանգի պայմաններում անհապաղ քայլերի ձեռնարկմանը՝ հաշվի առնելով այն հանգամանքը, որ կոնկրետ իրավիճակներում ոչ սպանդանոցային պայմաններում կենդանիների մորթի չիրականացումը կարող է հանգեցնել անդառնալի հետևանքների:
Հաշվի առնելով վերոգրյալը գտնում ենք, որ Նախագիծ 1-ի 4-րդ հոդվածով նախատեսված կարգավորումներն ունեն լրացուցիչ հիմնավորմանը կարիք որի պարագայում միայն հնարավոր կլինի գնահատել դրանցով նախատեսվող կարգավորումների նպատակահարմարությունն ու օբյեկտիվ անհրաժեշտությունը:
2. Ելնելով «Նորմատիվ իրավական ակտերի մասին» օրենքի 23-րդ հոդվածի 2-րդ մասի պահանջներից, որոնց համաձայն՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը և նկատի ունենալով այն հանգամանքը, որ Նախագիծ 1-ով նախատեսվող կարգավորումները փաստացի ունեն վատթարացնող բնույթ՝ առաջարկում ենք Նախագիծ 1-ի 5-րդ հոդվածով սահմանել դրա ուժի մեջ մտնելու ավելի ուշ ողջամիտ ժամկետ: Նույն դիտողությունը վերաբերում է նաև ««Սննդամթերքի անվտանգության պետական վերահսկողության մասին» օրենքում լրացում կատարելու մասին» օրենքի նախագծին (այսուհետ՝ Նախագիծ 2):
3. Նախագիծ 2-ի 1-ին հոդվածով նախատեսվում է «Սննդամթերքի անվտանգության պետական վերահսկողության մասին» օրենքի 21-րդ հոդվածի 1-ին մասը լրացնել նոր 15.1-րդ կետով համաձայն որի՝ պետական վերահսկողություն իրականացնող պաշտոնատար անձինք, իսկ պետական սահմանի անցման կետերում սույն օրենքով նախատեսված սահմանային պետական վերահսկողություն իրականացնող մաքսային մարմիններն  իրավունք ունեն` պետական վերահսկողության ընթացքում ոչ սպանդանոցային մորթի արդյունքում ստացված կենդանական ծագման  հումք և մթերք հայտնաբերելու դեպքում կասեցնել ամբողջ խմբաքանակի իրացումը՝ լիազոր մարմնի կողմից  ոչնչացումն իրականացնելու համար: Ոչ սպանդանոցային մորթի արդյունքում ստացված կենդանական ծագման  հումքի և մթերքի ոչնչացման հետ կապված ծախսերը կատարվում են տնօրինողի միջոցների հաշվին: Ոչ սպանդանոցային մորթի արդյունքում ստացված կենդանական ծագման  հումքի և մթերքի ոչնչացման կարգը սահմանվում է սննդամթերքի անվտանգության և անասնաբուժության ոլորտներում քաղաքականությունը մշակող մարմնի կողմից:
	Այս առումով նախևառաջ հարկ ենք համարում նշել, որ Նախագիծ 2-ի հիշյալ հոդվածով լրացվող կետում անհրաժեշտ է հստակեցնել, արդյոք հիշյալ կետով նախատեսվող կասեցումը վերաբերում է ոչ սպանդանոցային մորթի արդյունքում ստացված կենդանական ծագման  հումք և մթերք հայտնաբերելու ցանկացած դեպքի, թե ոչ: Հաշվի առնելով այն հանգամանքը, որ Օրենքով առկա են առանձին իրավիճակներ, որոնց դեպքում թույլատրվում է ոչ սպանդանոցային պայմաններում կենդանիների մորթը (Օրենքի 40-րդ հոդված)՝ գտնում ենք, որ Նախագիծ 2-ով լրացվող հիշյալ կետում անհրաժեշտ է նախատեսել  բացառություններ Օրենքով սահմանված դեպքերի համար:
4. Հաշվի առնելով այն հանգամանքը, որ Նախագիծ 1-ի և 2-ի ընդունման պարագայում՝ անձնական օգտագործման, կրոնական և այլ ծիսակատարությունների կատարման համար, մեր կարծիքով, բնակչության շրջանում ի հայտ ենք գալու համատարած չարաշահումներ և օրենսդրական խախտումներ՝ գտնում ենք, որ նշյալ արարքների կատարման համար նպատակահարմար կլինի նախատեսել վերահսկողության հստակ մեխանիզմներ, այդ թվում՝ կենդանիների ոչ սպանդանոցային մորթի իրականացման պատասխանատվության առումով: Ուստի գտնում ենք, որ բարձրացված խնդիրների համատեքստում՝ հիշյալ հարցին անհրաժեշտ է տալ առավել համապարփակ և ամբողջական լուծում, որը իրատեսական կդարձնի Նախագծերով արծարծված խնդիրների լուծումը: 
5. Նախագիծ 2-ի անցումային դրույթներում անհրաժեշտ է նախատեսել Նախագիծ 2-ից բխող իրավական ակտի, այն է՝ ոչ սպանդանոցային մորթի արդյունքում ստացված կենդանական ծագման հումքի և մթերքի ոչնչացման կարգի  ընդունման ժամկետը՝ հաշվի առնելով «Նորմատիվ իրավական ակտերի մասին» օրենքի 13-րդ հոդվածի 5-րդ մասի պահանջները, որոնց համաձայն՝ եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև ենթաօրենսդրական նորմատիվ իրավական ակտի ընդունման նախատեսվող ժամկետը: 

